
I. DISPOSICIONS XERAIS
CONSELLERIA DE SANIDADE

ORDE do 30 de outubro de 2020 pola que se establecen determinadas medidas
de prevencion como consecuencia da evolucion da situacion epidemioldxica
derivada do COVID-19 nos concellos de Santiago de Compostela, Ames e Teo.

Mediante a Resolucién do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade do Acordo do Consello da Xunta de Galicia, do 12 de
xufio de 2020, sobre medidas de prevencion necesarias para facer fronte a crise sanitaria
ocasionada polo COVID-19, unha vez superada a fase Ill do Plan para a transicion cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicién cara a unha nova normalidade e ata o levantamento da
declaracién da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020.

Conforme o punto sexto do Acordo do Consello da Xunta de Galicia, do 12 de xufo
de 2020, as medidas preventivas previstas nel seran obxecto de seguimento e avaliacion
continua co fin de garantir a stia adecuacién a evolucién da situacion epidemioldxica e
sanitaria. Para estes efectos, poderan ser obxecto de modificacion ou supresién mediante
acordo do Consello da Xunta de Galicia, por proposta da conselleria competente en mate-
ria de sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e en vista da evolucidn da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte
a evolucion da situacion sanitaria en todo ou parte do territorio da Comunidade Autbnoma
de Galicia e que modifiquen ou, de xeito puntual e cun alcance temporalmente limitado,
impliquen o desprazamento da aplicacién de medidas concretas contidas no anexo.

En aplicacién do previsto no punto sexto citado, unha vez atendida a evolucion da situa-
cion epidemioloxica derivada do COVID-19 no concello de Santiago de Compostela, sobre

a base do indicado no Informe elaborado pola Direccion Xeral de Saude Publica o 2 de
setembro de 2020, e logo de escoitar as recomendacions do Comité Clinico reunido para
estes efectos, ditouse a Orde do 2 de setembro de 2020 pola que se establecen determina-
das medidas de prevencidon como consecuencia da evolucion da situacion epidemioldxica
derivada do COVID-19 no concello de Santiago de Compostela.

Tal e como se indicou na orde, o fundamento normativo das medidas encéntrase na
Lei organica 3/1986, do 14 de abril, de medidas especiais en materia de saude publica;
no artigo 26 da Lei 14/1986, do 25 de abril, xeral de sanidade; nos artigos 27.2 e 54 da
Lei 33/2011, do 4 de outubro, xeral de saude publica, e nos artigos 34 e 38 da Lei 8/2008,
do 10 de xullo, de saude de Galicia

No que atinxe a eficacia das medidas, no punto sexto da orde indicouse que terian efec-
tos desde as 00.00 horas do 3 de setembro de 2020 e que serian obxecto de seguimento e
avaliacion continua e, en todo caso, nun periodo non superior a sete dias naturais desde a
publicacion da orde, co fin de garantir a sia adecuacion & evolucion da situacién epidemio-
I6xica e sanitaria. Para estes efectos, poderian ser obxecto de mantemento, de modifica-
cién ou poderian deixarse sen efecto por orde da persoa titular da conselleria competente
en materia de sanidade.

Ademais, as medidas limitativas de dereitos fundamentais foron obxecto de ratificacion
xudicial mediante o Auto 73/2020, do 4 de setembro, do Xulgado do Contencioso-Adminis-
trativo numero 1 de Santiago de Compostela.

Froito do seguimento e da avaliacion das medidas ditaronse sucesivas ordes.

Asi, en virtude da Orde do 9 de setembro de 2020 acordouse, sobre a base do sinalado
no Informe da Direccion Xeral de Saude Publica da mesma data, e tras escoitar as reco-
mendacions do comité clinico reunido para estes efectos, o mantemento das medidas de
prevencion e das recomendacions existentes no concello de Santiago de Compostela, con
determinadas modificaciéns puntuais.

As medidas limitativas de dereitos fundamentais foron obxecto de ratificacion xudicial
mediante o Auto 145/2020, do 11 de setembro, do Xulgado do Contencioso-Administrativo
numero 2 de Santiago de Compostela.

Mediante a Orde do 16 de setembro de 2020 dispiuxose o mantemento, no conce-
llo de Santiago de Compostela, das medidas de prevencion nos termos previstos na

Orde do 2 de setembro de 2020, na sua redaccion vixente, € dicir, tendo en conta as mo-
dificacions introducidas pola Orde do 9 de setembro de 2020. As medidas restritivas de
dereitos fundamentais foron ratificadas polo Auto niumero 88/2020, do 17 de setembro, do
Xulgado do Contencioso-Administrativo numero 1 de Santiago de Compostela.

Posteriormente, na Orde do 23 de setembro de 2020 acordouse o mantemento, no
concello de Santiago de Compostela, das medidas de prevencién nos termos previstos
na Orde do 2 de setembro de 2020, na sua redaccion vixente, € dicir, tendo en conta as
modificacions introducidas pola Orde do 9 de setembro de 2020, asi como estender a apli-
caciéon das mesmas medidas ao lugar do Milladoiro, parroquia de Biduido (Santa Maria),
no concello de Ames. As medidas limitativas de dereitos fundamentais foron ratificadas xu-
dicialmente polo Auto 86/2020, do 25 de setembro, da Sala do Contencioso-Administrativo
(Seccion 3?) do Tribunal Superior de Xustiza de Galicia.

Na Orde do 30 de setembro de 2020 acordouse o mantemento no concello de Santiago
de Compostela e no lugar do Milladoiro (parroquia de Biduido (Santa Maria), no concello
de Ames), da eficacia das medidas de prevencion previstas na Orde do 2 de setembro
de 2020, na sua redaccion vixente. As medidas limitativas de dereitos fundamentais foron
ratificadas xudicialmente polo Auto 97/2020, do 5 de outubro, da Sala do Contencioso-
Administrativo (Seccion 32) do Tribunal Superior de Xustiza de Galicia.

En virtude da posterior Orde do 7 de outubro de 2020 dispuxose o mantemento, no
concello de Santiago de Compostela e no lugar do Milladoiro, parroquia de Biduido (Santa
Maria), no concello de Ames, das mesmas medidas de prevencién especificas. As medidas
limitativas de dereitos fundamentais foron ratificadas xudicialmente polo Auto 103/2020,
do 9 de outubro, da Sala do Contencioso-Administrativo (Seccion 3?) do Tribunal Superior
de Xustiza de Galicia.

Na Orde do 14 de outubro de 2020 acordouse, asi mesmo, o mantemento, no concello
de Santiago de Compostela e no lugar do Milladoiro, parroquia de Biduido (Santa Maria),
no concello de Ames, das mesmas medidas de prevencion especificas. As medidas limita-
tivas de dereitos fundamentais foron ratificadas xudicialmente polo Auto 110/2020, do 16
de outubro, da Sala do Contencioso-Administrativo (Seccién 32) do Tribunal Superior de
Xustiza de Galicia.

Finalmente, tendo en conta o indicado no Informe da Direccién Xeral de Salude Publica
sobre a comarca de Santiago, do 21 de outubro de 2020, e tras escoitar as recomen-

dacions do comité clinico reunido para estes efectos, ditouse a Orde do 21 de outubro
de 2020 na que se adoptaron, no concello de Santiago de Compostela e no lugar do Milla-
doiro (parroquia de Biduido (Santa Maria) no concello de Ames), medidas de prevencion
mais restritivas que as aplicables ata ese momento nun dobre sentido. Por unha banda,
restrinxironse os grupos exclusivamente aos constituidos polas persoas conviventes para
o desenvolvemento de actividades de caracter familiar e social conectadas co maior risco
de xeracion de abrochos, con determinadas excepcions. E, por outra banda, establecéron-
se maiores limitaciéns de capacidade para determinadas actividades. As medidas limita-
tivas de dereitos fundamentais foron obxecto de ratificacién xudicial polo Auto 124/2020,
do 23 de outubro, da Sala do Contencioso-Administrativo (Seccion 32) do Tribunal Superior
de Xustiza de Galicia.

No non previsto nesa orde, € no que resultase compatible con ela, serian de aplicacion
as medidas de prevencion especificas contidas na Orde do 21 de outubro de 2020 pola
que se establecen medidas de prevencion especificas como consecuencia da evolucion
da situacion epidemioldxica derivada do COVID-19 na Comunidade Autonoma de Galicia
€, no que fose compatible con ambas as ordes, no Acordo do Consello da Xunta de Galicia
do 12 de xuno de 2020 citado.

Conforme o punto quinto da orde, as medidas deberia ser obxecto de seguimento e ava-
liacion continua e, en todo caso, nun periodo non superior a catorce dias naturais desde a
publicacion da orde.

Con posterioridade a ditarse a Orde do 21 de outubro de 2020 citada, polo Real decre-
to 926/2020, do 25 de outubro, declarouse o estado de alarma para conter a propagacion
de infecciéns causadas polo el SARS-CoV-2. A dita declaracién afectou todo o territorio na-
cional e a sua duracion inicial esténdese, conforme o disposto no seu artigo 4, ata as 00.00
horas do dia 9 de novembro de 2020, tendo sido autorizada a prérroga polo Congreso dos
Deputados ata o0 9 de maio de 2020.

Conforme o artigo 2 do dito real decreto, para os efectos do estado de alarma, a autori-
dade competente sera o Goberno da Nacion. En cada comunidade auténoma e cidade con
estatuto de autonomia, a autoridade competente delegada sera quen exerza a presidencia
da Comunidade Autondma ou cidade con estatuto de autonomia, nos termos establecidos
no real decreto. As autoridades competentes delegadas quedan habilitadas para ditar, por
delegacién do Goberno da Nacién, as ordes, resolucions e disposicions para a aplicacion
do previsto nos artigos 5 a 11 do real decreto, sen que para iso sexa precisa a tramitacion

de procedemento administrativo ningun nin sera de aplicacion o previsto no segundo para-
grafo do artigo 8.6 e no artigo 10.8 da Lei 29/1998, do 13 de xullo, reguladora da xurisdicion
contencioso-administrativa.

En concreto, no artigo 5 recollese, como medida eficaz en todo o territorio nacional,
coa excepcion de Canarias, desde a entrada en vigor do real decreto, a limitacién da liber-
dade de circulacién das persoas polas vias ou espazos de uso publico durante o periodo
comprendido entre as 23.00 e as 6.00 horas, salvo as excepcions previstas no precepto,
e coa posibilidade de que a autoridade competente delegada correspondente poida deter-
minar, no seu ambito territorial, que a hora de comezo da limitacidon sexa entre as 22.00 e
as 00.00 horas, e a hora de finalizacion da dita limitacion sexa entre as 5.00 e as 7.00 ho-
ras. E nos artigos 6 a 8 recollense medidas relacionadas coa limitacion da entrada e saida
de persoas nas comunidades autonomas e cidades con estatuto de autonomia, coa limita-
cion da permanencia de grupos de persoas en espazos publicos e privados e coa limitacion
da permanencia de persoas en lugares de culto. As ditas medidas, conforme o disposto
no artigo 9.1, seran eficaces no territorio de cada comunidade auténoma ou cidade con
estatuto de autonomia cando a autoridade competente delegada respectiva o determine,
a vista da evolucién dos indicadores sanitarios, epidemioldxicos, sociais, econémicos e de
mobilidade, logo de comunicacion ao Ministerio de Sanidade e de acordo co previsto no
artigo 13, e a eficacia da medida non podera ser inferior a sete dias naturais. Polo demais,
conforme o artigo 10, a autoridade competente delegada respectiva podera modular, fle-
xibilizar e suspender a aplicacion das medidas previstas nos artigos 6, 7 e 8, co alcance
e ambito territorial que determine. Asi mesmo, de acordo co artigo 11, podera imponer no
seu ambito territorial a realizacion das prestacions persoais obrigatorias que resulten im-
prescindibles no ambito dos seus sistemas sanitarios e sociosanitarios para responder a
situacién de emerxencia sanitaria que motiva a aprobacion do real decreto

Ao abeiro do marco normativo derivado do estado de alarma ditouse o Decreto 178/2020,
do 30 de outubro, do presidente da Xunta de Galicia, polo que se adoptan medidas en de-
terminados ambitos territoriais da Comunidade Autdbnoma de Galicia para facer fronte a
crise sanitaria, na condicion de autoridade competente delegada no marco do estado de
alarma declarado polo Real decreto 926/2020, do 25 de outubro, polo que se declara o
estado de alarma para conter a propagacién de infeccions causadas polo SARS-CoV-2.

No que atinxe a comarca de Santiago, no dito decreto prevese a medida de limita-

cion de entrada e saida de persoas, agas polas excepcions do artigo 6.1 do Real decre-
to 926/2020, do 25 de outubro, no ambito territorial delimitado de forma conxunta polos

concellos de Santiago de Compostela, Ames e Teo. Ademais, nestes tres concellos a per-
manencia de grupos de persoas en espazos de uso publico, tanto pechados como ao
aire libre, e en espazos de uso privado, quedara limitada aos grupos constituidos s6 por
persoas conviventes, coas excepcions previstas no punto segundo do dito decreto. Estas
medidas producen efectos desde as 15.00 horas do 30 de outubro de 2020 e deberan ser
obxecto de seguimento e de avaliacion continua, co fin de garantir a sua adecuacion a si-
tuacioén epidemioldxica e sanitaria e para os efectos, de ser necesario, da sia modificacion
ou levantamento. En todo caso, seran revisadas nun periodo maximo de sete dias.

Agora ben, as medidas previstas no Real decreto 926/2020, do 25 de outubro, non es-
gotan todas as que poden ser adoptadas para facer fronte a crise sanitaria. Neste sentido,
como prevé expresamente o artigo 12 do real decreto, cada Administracion conservara as
competencias que lle outorga a lexislacién vixente, asi como a xestion dos seus servizos e
do seu persoal, para adoptar as medidas que xulgue necesarias, sen prexuizo do estable-
cido no real decreto. No mesmo sentido, salienta a exposiciéon de motivos do real decreto
como, durante a vixencia do estado de alarma, as administracions sanitarias competentes
en saude publica, no non previsto nesa norma, deberan continuar adoptando as medidas
necesarias para afrontar a situacion de emerxencia de saude publica ocasionada polo
COVID-19, conforme a lexislacion sanitaria, en particular a Lei organica 3/1986, do 14 de
abril, de medidas especiais en materia de saude publica, a Lei 14/1986, do 25 de abiril,
xeral de sanidade, e a Lei 33/2011, do 4 de outubro, xeral de saude publica, asi como na
normativa autonémica correspondente.

En consecuencia, como sinala a parte expositiva do Decreto 178/2020, do 30 de outu-
bro, as medidas previstas no dito decreto deben entenderse sen prexuizo daquelas com-
plementarias que se adopten por orde da persoa titular da conselleria competente en ma-
teria de sanidade e coas actualmente vixentes, no que sexan compatibles co disposto no
decreto.

Tendo en conta o disposto anteriormente, procedeuse ao seguimento e a avaliacion da
situacion epidemioloxica e sanitaria na comarca de Santiago co fin de determinar a necesi-
dade de mantemento, modificacion ou levantamento das medidas que actualmente seguen
vixentes en determinados concellos da dita comarca ao abeiro do disposto na Orde do 21
de outubro de 2020 pola que se establecen determinadas medidas de prevencién como
consecuencia da evolucion da situacion epidemioléxica derivada do COVID-19 na comarca
de Santiago.

Neste sentido, no Informe da Direccion Xeral de Saude Publica, do 30 de outubro
de 2020, sobre a comarca de Santiago, indicase que as taxas diarias acumuladas a 3 e 7
dias presentan unha tendencia ascendente ao igual que a media de taxas acumuladas a 3,
7 e 14 dias. Ademais, o valor do numero reprodutivo instantaneo segue a amosar un valor
por riba do 1, o que indica que a transmision segue a manterse. As taxas a 3, 7 e 14 dias
amosan valores superiores aos acadados no total de Galicia para eses mesmos momentos
temporais. Destaca a taxa acumulada a 14 dias no concello de Santiago de Composte-
la, 1,75 veces mais que o valor acadado nese momento temporal no conxunto de Galicia.
As outras duas taxas mais altas observadas foron nos concellos de Ames e Teo. Por outra
parte, compre destacar que nos concellos de Teo, Ames e Santiago de Compostela se
declararon casos diariamente durante os ultimos 14 dias. As idades coa porcentaxe de
positividade mais elevada son as de 20-24 anos, grupo de idade en que tamén se recollen
as taxas de incidencia mais altas. Os indicadores de xestidon do gromo da comarca de San-
tiago amosan valores de alto risco, como a incidencia media a tres dias, ou a porcentaxe
de PCR positivas entre os contactos estreitos dun caso confirmado na area e periodo de
investigacion do gromo. A situacién epidemioléxica actual, cunha taxa diaria acumulada na
comarca de Santiago a 3 e a 7 dias en tendencia ascendente e un Rt cun valor por riba
do 1, indica que a transmision segue a manterse, e a presenza de indicadores de gromo en
niveis de alto risco (como a incidencia media a tres dias ou a porcentaxe de PCR positivas
entre os contactos estreitos do caso confirmado), xunto co feito de que o grupo en que se
recollen as taxas mais altas sexa a xente nova, na cal a infeccidén pode ser asintomatica
ou pauciasintomatica, favorecendo deste xeito a transmision, indican a necesidade de es-
tablecer medidas nesta comarca. A taxa acumulada a 14 dias de Santiago de Compostela,
xunto as taxas de Ames e Teo, dous concellos cunha convivencia moi estreita entre eles e
co de Santiago de Compostela, fai que o informe recomende o mantemento das medidas
de prevencién especificas respecto de limitacidons de capacidade para determinadas acti-
vidades que actualmente xa estan vixentes no concello de Santiago de Compostela e no
lugar do Milladoiro, e a extension de tales medidas a todo o concello de Ames e ao concello
de Teo, asi como a limitacién de reunions sociais a conviventes e o establecemento dun
peche perimetral dos concellos de Santiago de Compostela, Ames e Teo, medidas estas
ultimas xa adoptadas polo Decreto 178/2020, do 30 de outubro, do presidente da Xunta de
Galicia, antes citado.

Polo tanto, tendo en conta o indicado no dito informe, e tras escoitar as recomendaciéns
do subcomité clinico reunido para estes efectos, a situacion epidemioldxica e sanitaria nos
concellos de Santiago de Compostela, de Ames e de Teo fai necesario, ademais das medi-
das previstas no Decreto 178/2020, do 30 de outubro, antes citado, o mantemento das me-

didas de prevencioén especificas respecto de limitacions de capacidade para determinadas
actividades que actualmente xa estan vixentes no Concello de Santiago de Compostela
e no lugar do Milladoiro, e a extensién de tales medidas a todo o concello de Ames e ao
concello de Teo.

No non previsto para os ditos concellos no Decreto 178/2020, do 30 de outubro, do
presidente da Xunta de Galicia, polo que se adoptan medidas en determinados ambitos
territoriais da Comunidade Auténoma de Galicia para facer fronte a crise sanitaria, e nesta
orde, e no que resulte compatible con eles, seran de aplicacion as medidas de prevencion
especificas contidas na Orde do 21 de outubro de 2020 pola que se establecen medidas
de prevencion especificas como consecuencia da evolucion da situacién epidemioldxica
derivada do COVID-19 na Comunidade Autdbnoma de Galicia e, no que sexa compatible co
decreto e coas ordes citadas, no acordo do Consello da Xunta de Galicia do 12 de xufio
de 2020 citado.

Por ultimo, as medidas previstas nesta orde teran unha vixencia de catorce dias naturais
ao ser o periodo de tempo que se considera necesario para poder valorar debidamente a
sua eficacia no control e na contencion da evolucion da pandemia no ambito territorial afec-
tado. Non obstante, deberan ser obxecto de seguimento e avaliacion continua e, en todo
caso, nun prazo non superior a sete dias naturais desde a publicacion da presente orde, co
fin de garantir a sua adecuacion, en todo momento, a situacién epidemioldxica e sanitaria
da Comunidade Autbnoma, e poderan, en consecuencia, ser modificadas ou levantadas
con anterioridade a expiracion do dito prazo de catorce dias naturais.

As medidas que se adoptan nesta orde tefien o seu fundamento normativo na Lei or-
ganica 3/1986, do 14 de abril, de medidas especiais en saude publica; no artigo 26 da
Lei 14/1986, do 25 de abril, xeral de sanidade; nos artigos 27.2 e 54 da Lei 33/2011, do 4
de outubro, xeral de saude publica, e nos artigos 34 e 38 da Lei 8/2008, do 10 de xullo, de
saude de Galicia.

Na dita lexislacion sanitaria non se recolle unha lista pechada de medidas de preven-
cion, sendn que se poderan adoptar, de acordo cos principios de precaucién e de propor-
cionalidade que deben rexer as actuacions en materia de saude, as necesarias para facer
fronte ao concreto risco sanitario de que se trate.

Por outra banda, as medidas de prevencion que se recollen nesta orde tefien un evi-
dente fundamento sanitario, dados os riscos de transmision dunha enfermidade contaxio-
sa Como a que nos ocupa, e a vixilancia, a inspeccion e o control do seu cumprimento
corresponde aos concellos, sen prexuizo das competencias da Conselleria de Sanidade,
tendo en conta a condicion de autoridade sanitaria dos alcaldes e alcaldesas (artigo 33.1
da Lei 8/2008, do 10 de xullo, de saude de Galicia), das competencias dos concellos do
control sanitario de actividades e servizos que impacten na saude da sua cidadania, dos
lugares de convivencia humana (artigo 80.3 da lei citada), asi como da sua competencia
para a ordenacion e control do dominio publico.

Polo tanto, os alcaldes e alcaldesas, como autoridade sanitaria, deben garantir nas re-
feridas actividades, servizos e lugares de convivencia humana os dereitos e deberes sani-
tarios da cidadania (artigo 33.2 da Lei 8/2008, do 10 de xullo, de saude de Galicia) e, polo
tanto, garantir a vixilancia, a inspeccién e o control do cumprimento das medidas preventi-
vas aprobadas pola Administracion autondmica e daquelas que, no seu desenvolvemento
e atendendo a situacion concreta, poida establecer o correspondente concello.

Asi mesmo, as forzas e os corpos de seguridade tefien un papel fundamental no nece-
sario control do cumprimento das medidas de prevencion, papel que vefien desempefando
durante toda esta crise sanitaria, a través da formulacion das correspondentes denuncias e
remision as autoridades competentes, nos casos en que se detecte o seu incumprimento.
Debe lembrarse a este respecto que o Acordo do Consello da Xunta de Galicia, do 13 de
marzo de 2020, declarou a situacion de emerxencia sanitaria no territorio da Comunidade
Auténoma de Galicia e activou o Plan territorial de emerxencias de Galicia (Platerga) no
seu nivel IG (emerxencia de interese galego), como consecuencia da evolucion da epide-
mia do coronavirus COVID-19. Tendo en conta a existencia dunha declaracion de emer-
xencia sanitaria, resulta esencial a colaboracion das forzas e corpos de seguridade coa
finalidade de preservar a seguridade e a convivencia cidadas.

Conforme o artigo 33 da Lei 8/2008, do 10 de xullo, a persoa titular da Conselleria de
Sanidade ten a condicion de autoridade sanitaria, polo que é competente para adoptar as
medidas de prevencion especificas para facer fronte ao risco sanitario derivado da situa-
cion epidemioldxica existente nos concellos de Santiago de Compostela, Ames e Teo, coa
urxencia que a proteccion da saude publica demanda.

Na sua virtude, en aplicacion do punto sexto do Acordo do Consello da Xunta de Galicia,
do 12 de xuno de 2020, sobre medidas de prevencidon necesarias para facer fronte a crise

+ + +
+ + +

sanitaria ocasionada polo COVID-19, unha vez superada a fase lll do Plan para a transi-
cidn cara a unha nova normalidade, na sua redaccion vixente, e na condicion de autoridade
sanitaria, conforme o artigo 33 da Lei 8/2008, do 10 de xullo,

DISPONO:
Primeiro. Obxecto e alcance

1. O obxecto desta orde é establecer medidas de prevencion especificas, nos concellos
de Santiago de Compostela, Ames e Teo, como consecuencia da evolucion da situacion
epidemioldxica derivada do COVID-19 nos ditos concellos.

2. As medidas contidas nesta orde son complementarias das previstas, en relacién con
estes concellos, no Decreto 178/2020, do 30 de outubro, do presidente da Xunta de Galicia,
polo que se adoptan medidas en determinados ambitos territoriais da Comunidade Auto-
noma de Galicia para facer fronte a crise sanitaria, na condicion de autoridade competente
delegada no marco do estado de alarma declarado polo Real decreto 926/2020, do 25 de
outubro, polo que se declara o estado de alarma para conter a propagacién de infecciéns
causadas polo SARS-CoV-2, durante o periodo a que se estendan as ditas medidas.

En todo o non previsto respecto destes concellos no dito decreto e nesta orde, e no que
sexa compatible con ambos, aplicarase o disposto na Orde do 21 de outubro de 2020 pola
que se establecen medidas de prevencion especificas como consecuencia da evolucion
da situacion epidemioléxica derivada do COVID-19 na Comunidade Auténoma de Galicia,
asi como, no que sexa compatible co referido decreto e con ambas as ordes, o disposto
no Acordo do Consello da Xunta de Galicia, do 12 de xufo de 2020, sobre medidas de
prevencion necesarias para facer fronte a crise sanitaria ocasionada polo COVID-19, unha
vez superada a fase Ill do Plan para a transicion cara a unha nova normalidade, na sua
redaccion vixente.

Segundo. Medidas de prevencion especificas

Seran de aplicacién, nos concellos de Santiago de Compostela, Ames e Teo, as medi-
das de prevencion especificas recollidas no anexo.

Terceiro. Control do cumprimento das medidas e réxime sancionador

1. A vixilancia, inspeccion e control do cumprimento das medidas de prevencion que
se recollen nesta orde, e a garantia dos dereitos e deberes sanitarios da cidadania, co-

rresponderan aos respectivos concellos dentro das suas competencias e sen prexuizo
das competencias da Conselleria de Sanidade, tendo en conta a condicién de autoridade
sanitaria dos alcaldes e alcaldesas de acordo co artigo 33.1 da Lei 8/2008, do 10 de xullo,
de saude de Galicia, e as competencias dos concellos de control sanitario de actividades e
servizos que impacten na saude da sua cidadania e dos lugares de convivencia humana,
de acordo co artigo 80.3 do mesmo texto legal, asi como da sua competencia para a orde-
nacion e control do dominio publico.

2. Asi mesmo, os 6rganos de inspeccion da Administracion autonémica, no ambito das
suas competencias, poderan realizar as actividades de inspeccion e control oportunas para
a vixilancia e comprobacion do cumprimento das medidas de prevencion aplicables.

3. As forzas e corpos de seguridade daran traslado das denuncias que formulen, polo
incumprimento das medidas de prevencién, as autoridades competentes.

Cuarto. Eficacia

1. Esta orde tera efectos desde as 00.00 horas do 1 de novembro de 2020 e mantera a
sua eficacia por un periodo de catorce dias naturais.

Non obstante o anterior, as medidas previstas nesta orde seran obxecto de seguimento
e avaliacion continua e, en todo caso, nun periodo non superior a sete dias naturais desde
a publicacién da presente orde, co fin de garantir a sua adecuacion a evolucion da situacion
epidemioldxica e sanitaria da comarca de Santiago. Como consecuencia deste seguimento
e avaliacion, as medidas poderan ser modificadas ou levantadas antes do transcurso do
periodo de catorce dias naturais previsto no paragrafo anterior por orde da persoa titular
da conselleria competente en materia de sanidade.

2. No momento de comezo dos efectos da presente orde quedara sen efecto a Orde
do 21 de outubro de 2020 pola que se establecen determinadas medidas de prevencion
como consecuencia da evolucion da situacion epidemioloxica derivada do COVID-19 na
comarca de Santiago.

Santiago de Compostela, 30 de outubro de 2020

Julio Garcia Comesana
Conselleiro de Sanidade

ANEXO
Medidas de prevencion especificas nos concellos de Santiago de Compostela,
Ames e Teo

Nos concellos de Santiago de Compostela, Ames e Teo aplicaranse as restriciéns espe-
cificas previstas a continuacion.

1. Celebracions con motivo de cerimonias relixiosas ou civis.

As celebracions que poidan ter lugar tras cerimonias relixiosas ou civis en establece-
mentos de hostalaria e restauracion axustaranse as condiciéns e a capacidade previstas
para a prestacion do servizo nestes establecementos.

En calquera caso, estas celebracions posteriores a cerimonia propiamente dita deberan
respectar un maximo de cincuenta persoas en espazos ao aire libre ou de vinte e cinco
persoas en espazos pechados.

2. Actividades en academias, autoescolas e centros privados de ensino non re-
grado e centros de formacion e actividade formativa xestionada ou financiada pola
Administracion autonémica en centros e entidades de formacion.

A actividade que se realice nestes centros podera impartirse dun modo presencial sem-
pre que non se supere unha capacidade do cincuenta por cento respecto da maxima per-
mitida.

3. Establecementos de hostalaria e restauracion.

1. Os restaurantes non poderan superar o cincuenta por cento da sua capacidade na
zona de comedor para o servizo de comida.

Nos bares e cafetarias non se podera consumir no interior do local.

2. O consumo dentro do local nos restaurantes podera realizarse unicamente sentado
na mesa, ou agrupacions de mesas, e deberase asegurar o mantemento da debida distan-
cia de seguridade interpersoal entre clientes. Non esta permitido o consumo na barra e na
zona de cafetaria ou bar.

3. As terrazas ao aire libre dos establecementos de hostalaria e restauracion limitaran a
sUa capacidade ao cincuenta por cento das mesas permitidas no ano inmediatamente an-

terior con base na correspondente licenza municipal ou no que sexa autorizado para este
ano, no caso de que a licenza sexa concedida por primeira vez.

Consideraranse terrazas ao aire libre todo espazo non cuberto ou todo espazo que,
estando cuberto, estea rodeado lateralmente por un maximo de duas paredes, muros ou
paramentos.

No caso de que o establecemento de hostalaria e restauracién obtivese o permiso do
concello para incrementar a superficie destinada a terraza ao aire libre, poderase incre-
mentar o niumero de mesas previsto no primeiro paragrafo deste numero 3, respectando,
en todo caso, unha proporcion do cincuenta por cento entre mesas e superficie disponible
e sempre que se mantefa 0 espazo necesario para a circulacion peonil no tramo da via
publica en que se situe a terraza.

4. En todo caso, debera asegurarse que se mantén a debida distancia de seguridade
interpersoal entre as mesas ou, de ser 0 caso, agrupaciéns de mesas. A ocupacién maxima
sera de cinco persoas por mesa ou agrupacion de mesas, e deberan ser todas elas convi-
ventes. A mesa ou agrupacion de mesas que se utilice para este fin debera ser acorde co
numero de persoas e permitir que se respecte a distancia minima de seguridade interper-
soal entre elas.

5. Os establecementos de hostalaria e restauracion deberan pechar non mais tar-
de da unha da madrugada, sen que se poida permitir o acceso de ningun cliente desde
as 00.00 horas. No caso de que estea en vigor unha limitacién da liberdade de circulacion
das persoas en horario nocturno, os clientes deberan abandonar o establecemento antes
da hora de comezo da limitacion.

6. As medidas contidas nos numeros 3, 4 € 5 seran tamén de aplicacion as terrazas dos
establecementos de lecer nocturno.

7. Os establecementos de restauracion de centros sanitarios ou de traballo que limiten
a sua actividade aos traballadores deles ou, no caso dos centros sanitarios tamén a acom-
panantes de doentes, poderan manter o servizo de cafetaria, bar e restaurante. Non pode-
ran superar o cincuenta por cento da sua capacidade. O consumo dentro do local podera
realizarse unicamente sentado na mesa, ou agrupacions de mesas, e deberase asegurar
0 mantemento da debida distancia de seguridade interpersoal entre clientes. A ocupacion
maxima sera de cinco persoas por mesa ou agrupacion de mesas e deberan ser todas elas
conviventes.

4. Condicions para ocupacion de zonas comuns de hoteis e aloxamentos turisti-
cos.

As actividades de animacioén ou clases grupais deberan desefiarse e planificarse cunha
capacidade maxima de cinco persoas, sexan ou non conviventes, incluidos os monitores,
e deberanse establecer as medidas necesarias para procurar a distancia de seguridade
interpersoal durante o desenvolvemento da actividade, excepto no caso de persoas con-
viventes.

5. Bibliotecas, arquivos, museos e salas de exposicions, monumentos e outras
infraestruturas culturais.

Na realizacién de actividades culturais nestes espazos aplicarase un maximo de ata
cinco persoas nas actividades de grupos, sexan ou non conviventes e incluido o monitor
Ou guia, e deberan establecerse as medidas necesarias para procurar a distancia de segu-
ridade interpersoal durante o desenvolvemento da actividade, excepto no caso de persoas
conviventes.

6. Actividade en cines, teatros, auditorios, circos de toldo e espazos similares,
asi como en recintos ao aire libre e noutros locais e establecementos destinados a
espectaculos publicos e actividades recreativas.

En calquera caso, sera de aplicacion un limite maximo de trinta persoas para lugares
pechados e de setenta e cinco persoas se se trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e de cento cincuenta persoas se se trata de actividades ao aire
libre, logo da autorizacion da Direccion Xeral de Saude Publica, atendendo as concretas
medidas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompanada dun plan de prevenciéon de contaxios de acordo cos criterios
sinalados no documento de recomendacions para eventos e actividades multitudinarias
no contexto da nova normalidade polo COVID-19 en Espana, elaborado polo Centro de
Coordinacion de Alertas e Emerxencias Sanitarias da Direccion Xeral de Saude Publica,
Calidade e Innovacién, do Ministerio de Sanidade, ou aqueles outros que o desenvolvan,
modifiquen ou substittan.

7. Actividades e instalacions deportivas.

A practica da actividade fisica e deportiva non federada, ao aire libre, podera realizarse
de forma individual ou colectiva, sen contacto fisico, sempre que, neste ultimo caso, todas
as persoas do grupo sexan conviventes, sen contar, se é o caso, o monitor.

Nas instalacions e centros deportivos poderase realizar actividade deportiva en grupos
de ata cinco persoas, sexan ou non conviventes, e sen contar o monitor, sen contacto fisi-
CO, € sempre que non se supere o cincuenta por cento da capacidade maxima permitida,
e deberanse establecer as medidas necesarias para procurar a distancia de seguridade
interpersoal durante o desenvolvemento da actividade.

8. Celebracion de eventos deportivos, de adestramentos e de competicions de-
portivas con publico.

A celebracion de eventos deportivos, adestramentos, competicidons deportivas que se
celebren en instalacidéns deportivas ou na via publica poderan desenvolverse con publico
sempre que este permaneza sentado, que non se supere o cincuenta por cento da capa-
cidade permitida da instalacion ou do espazo de que se trate e cun limite de trinta persoas
para lugares pechados e de setenta e cinco persoas se se trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e cento cincuenta persoas se se trata de actividades ao aire libre,
logo de autorizacion da Direccion Xeral de Saude Publica, atendendo as concretas me-
didas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompafada dun plan de prevencion de contaxios de acordo cos criterios
sinalados no documento de recomendacions para eventos e actividades multitudinarias
no contexto da nova normalidade polo COVID-19 en Espana, elaborado polo Centro de
Coordinaciéon de Alertas e Emerxencias Sanitarias da Direccién Xeral de Saude Publica,
Calidade e Innovacién, do Ministerio de Sanidade, ou aqueles outros que o desenvolvan,
modifiquen ou substittan.

9. Piscinas.

Nas zonas de estadia das piscinas establecerase unha distribucién espacial para man-
ter distancia de seguridade interpersoal entre os usuarios e os grupos deberan estar cons-
tituidos s6 por persoas conviventes.

10. Especificidades para determinadas actividades turisticas.

Poderan realizarse actividades de turismo, organizadas por empresas habilitadas para
iso, e a actividade de guia turistico, para grupos de ata un maximo de cinco persoas, se-
xan ou non conviventes, e deberan establecerse as medidas necesarias para procurar a
distancia de seguridade interpersoal durante o desenvolvemento da actividade, excepto no
caso de persoas conviventes.

11. Centros de informacidn, casetas e puntos de informacioén.

Nos centros de informacién, casetas e puntos de informacion e espazos similares non
se podera exceder o cincuenta por cento da sua capacidade e debera respectarse o maxi-
mo de cinco persoas nas actividades de grupos, sexan ou non conviventes e incluido o
monitor ou guia. Ademais, deberanse establecer as medidas necesarias para procurar a
distancia de seguridade interpersoal durante o desenvolvemento da actividade, excepto no
caso de persoas conviventes.

12. Realizacion de actividades de tempo libre dirixidas a poboacion infantil e xu-
venil.

1. Poderanse realizar actividades de tempo libre destinadas a poboacién infantil e xuve-
nil cando estas se leven a cabo ao aire libre, sempre que se limite 0 nimero de participan-
tes ao cincuenta por cento da sua asistencia maxima habitual, cun maximo de cincuenta
participantes, incluidos os monitores. Cando estas actividades se realicen en espazos pe-
chados, non se debera superar o cincuenta por cento da capacidade maxima do recinto,
cun maximo de vinte e cinco participantes, incluidos os monitores.

2. As actividades deberan realizarse en grupos de ata cinco persoas participantes, se-
Xxan ou non conviventes e incluindo os monitores correspondentes, que deberan traballar
sen contacto entre os demais grupos.

13. Uso de espazos publicos.

Os centros civicos e sociais poderan realizar a sua actividade sempre que se limite a
sua capacidade total ao cincuenta por cento e que se extremen as medidas de proteccion
nas actividades socioculturais de tipo grupal que se realizan neles cun maximo de cinco
persoas, sexan ou non conviventes e incluido o monitor ou guia para as actividades gru-
pais.

14. Centros recreativos turisticos ou similares.

As visitas de grupos seran dun maximo de cinco persoas, sexan ou non conviventes e
incluido o monitor ou guia, e deberanse establecer as medidas necesarias para procurar a
distancia de seguridade interpersoal durante o desenvolvemento da actividade, excepto no
caso de persoas conviventes.

15. Celebracion de congresos, encontros, reunions de negocio, conferencias,
eventos e actos similares.

Poderanse celebrar congresos, encontros, reunions de negocio, conferencias e even-
tos e actos similares promovidos por calquera entidade, de natureza publica ou privada,
sempre que non se supere o cincuenta por cento da capacidade permitida do lugar de
celebracion, e cun limite maximo de trinta persoas para lugares pechados e de setenta e
cinco persoas se se trata de actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e cento cincuenta persoas se se trata de actividades ao aire libre,
logo da autorizacién da Direccion Xeral de Saude Publica, atendendo as concretas me-
didas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompanada dun plan de prevencién de contaxios de acordo cos criterios
sinalados no documento de recomendacions para eventos e actividades multitudinarias
no contexto da nova normalidade polo COVID-19 en Espana, elaborado polo Centro de
Coordinaciéon de Alertas e Emerxencias Sanitarias da Direccién Xeral de Saude Publica,
Calidade e Innovacién, do Ministerio de Sanidade, ou aqueles outros que o desenvolvan,
modifiquen ou substituan.

O recollido neste numero sera tamén de aplicacion para reuniéns profesionais, xuntas
de comunidades de propietarios e eventos similares.

16. Establecementos e locais de xogo e apostas.

En todo caso, debera asegurarse que se mantén a debida distancia de seguridade in-
terpersoal entre as mesas ou, de ser 0 caso, agrupacions de mesas. A ocupacion maxima
sera de cinco persoas por mesa ou agrupacion de mesas, e deberan ser todas elas convi-
ventes. En calquera caso, deberase respectar un maximo de cincuenta persoas en espa-
z0s ao aire libre ou de vinte e cinco persoas en espazos pechados. En caso de dispoiier
tameén de servizos de hostalaria, seralles aplicable a prohibicién do consumo no interior do
local establecido para os ditos establecementos.

17. Limitacion de capacidade para outros locais ou establecementos comerciais.

1. Con caracter xeral, calquera outro local ou establecemento comercial para o cal non
se recollan expresamente unhas condicions de capacidade nesta orde, nin en protocolos
ou normativa especifica que lle sexa aplicable, non podera superar o cincuenta por cento
da capacidade autorizada ou establecida. En calquera caso, deberase respectar un maxi-
mo de trinta persoas para lugares pechados e de setenta e cinco persoas se se trata de
actividades ao aire libre.

Non obstante, poderase ampliar o limite indicado ata un maximo de cincuenta persoas
para lugares pechados e de cento cincuenta persoas se se trata de actividades ao aire
libre, logo de autorizacion da Direccion Xeral de Saude Publica, atendendo as concretas
medidas organizativas e de seguridade propostas e aos riscos de contaxio. Neste caso, a
solicitude dos titulares, promotores ou organizadores das actividades, publicos ou priva-
dos, debera ir acompanada dun plan de prevencién de contaxios de acordo cos criterios
sinalados no documento de recomendacions para eventos e actividades multitudinarias
no contexto da nova normalidade polo COVID-19 en Espafia, elaborado polo Centro de
Coordinacion de Alertas e Emerxencias Sanitarias da Direccion Xeral de Salude Publica,
Calidade e Innovacién, do Ministerio de Sanidade, ou aqueles outros que o desenvolvan,
modifiquen ou substittan.

O disposto neste numero 1 non sera de aplicacion nos establecementos comerciais de
alimentacion, bebidas, produtos e bens de primeira necesidade, establecementos farma-
céuticos, servizos médicos ou sanitarios, opticas, produtos ortopédicos, produtos hixiéni-
cos, salons de peiteado, prensa e papelaria, combustible para a automocion, estancos,
equipamentos tecnoldxicos e de telecomunicacions, alimentos para animais de compa-
fia, comercio pola internet, telefénico ou correspondencia, tinturarias e lavandarias, sen
prexuizo da necesidade de cumprir as obrigas xerais previstas nesta orde e as medidas
xerais de hixiene e proteccion.

2. As actividades en grupos deberan realizarse cun maximo de cinco persoas partici-
pantes, sexan ou non conviventes e incluidos os monitores, guias ou encargados corres-
pondentes, e deberanse establecer as medidas necesarias para procurar a distancia de
seguridade interpersoal durante o desenvolvemento da actividade, excepto no caso de
persoas conviventes.

3. En calquera caso, poderase suspender a actividade de calquera establecemento que,
ao xuizo da autoridade competente, poida supor un risco de contaxio polas condicions en
que se estea desenvolvendo.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2020-10-30T21:42:48+0100




